Moreno Cabrera, J. C.: De Babel a Pentecostés. Manifesto
plurilingiiista. Barcelona, Horsori, 2006. 101 paxinas. Coleccién
“Cuadernos para el analisis”

Non deberia pasar desapercibido na Galiza un libro de apenas cen paxinas que leva
no seu titulo a palabra ‘manifesto’ e que ¢ da autoria de Juan Carlos Moreno Cabrera,
catedratico de Lingiiistica Xeral da Universidad Autonoma de Madrid e prestixioso
lingiiista con monografias e artigos de referencia tanto sobre problemas de tipoloxia
sintactica e semantica como sobre a clasificacion, situacion ou desaparicion das
linguas do mundo, sempre desde unha optica de defensa da diversidade lingiiistica e,
por tanto, das linguas minorizadas. Citemos s6 entre estas ultimas obras Lenguas del
mundo (1990), La dignidad e igualdad de las lenguas. Critica de la discriminacion
lingiiistica (2000), El universo de las lenguas (2003), Las lenguas y sus escrituras.
Tipologia, evolucion e ideologia (2005) ou, mais recentemente, El nacionalismo
lingiiistico. Una ideologia destructiva (2008), cuxos titulos son sobradamente
ilustrativos do seu posicionamento a respecto da cuestion lingiiistica, tamén no
Estado espaiiol, en contraste con outros que defenden o dominio do castelan en
consonancia con certos discursos politicos de marcado caracter centralista e mesmo
imperialista.

O titulo deste libro-manifesto toma como referencia dous milagres biblicos que
revelan duas actitudes primordiais adoptadas pola humanidade perante a diversidade
lingliistica a través da historia: Babel, que representa o milagre da creacion desa
diversidade como algo negativo que impide a comunicacion, e Pentecostés, que
resalta positivamente a capacidade de os seres humanos nos entendermos e de
nos comunicarmos en linguas distintas. O primeiro milagre pertence ao Antigo
Testamento e o autor tbmao como punto de partida, en canto o segundo ¢ do Novo
Testamento e sérvelle de punto de chegada por ser o milagre que “hace posible
que los seres humanos nos entendamos realmente solo a través de la diversidad
lingtiistica” (p. 7, nota 1). Porque, como explicita o subtitulo, este ¢ un manifesto
en defensa do plurilingiiismo, face as “politicas estrictamente monolingiiistas de las
viejas potencias europeas”, que costuman cualificar como “retrogada, tradicionalista,
conservadora o nacionalista excluyente” calquera tentativa dunha comunidade
lingiiistica minoritaria ou non asociada a un dos estados poderosos por promocionar
a sta lingua.

A pesar das poucas paxinas, o libro ¢ denso canto aos contidos, pois ao corpo
principal do texto acrecéntase un rico aparello critico nas notas de rodapé —nalgin
caso de grande extension—, que constitiie un segundo nivel de lectura con abundante

informacion complementar, sobre todo de caracter bibliografico, de grande
interese para quen quixer profundar nalgins aspectos concretos. Alén dunha breve
“Introduccion: del castigo de Babel al premio de Pentecostés” (p. 9-10) en que o
autor opta por considerar a diversidade lingiiistica como un premio que, lonxe de
impedir o desenvolvemento da capacidade humana, o potencia e enriquece, a obra
estruttrase en catro capitulos, unha breve antoloxia de textos (p. 75-78), un glosario
tamén breve de termos da sociolingiiistica marcados con asterisco ao longo do
texto (p. 79-81), un anexo cos dous primeiros capitulos da Constitucion Europea
traducidos 4s vinte e unha linguas oficiais e seguidos dun breve comentario (p. 83-
95), outro anexo coas publicaciéns comentadas do autor sobre aspectos relativos ao
contido da obra (p. 96-99) e, por ultimo, un terceiro anexo de ilustracions referidas a
tres poliglotas: o cardeal Giuseppe Gasparo Mezzofanti, o lingiiista norteamericano
Kenneth Hale e o técnico de calefaccions soviético E. Cherniavski (p. 100-101).

No primeiro capitulo, “Babel, la ‘confusion’ de las lenguas y la comunicacion”,
o autor analiza a actitude negativa cara 4 pluralidade lingiiistica que se atesta non
s6 no episodio da Torre de Babel como en todo o Antigo Testamento e sostén
que a desaparicion dun idioma ou a substitucién por outro sup6én unha perda de
informacion real e potencial, “la mayor parte de las veces irrecuperable” (p. 19),
pois cada idioma ten os seus propios procedementos expresivos e non hai dous
que posuan exactamente os mesmos. Esta defensa da diversidade lingiiistica, que
pon en relacion coa bioldxica, ¢ da dignidade e valia de todas as linguas ¢ unha
constante nos diferentes traballos do autor (véxase, por exemplo, Moreno Cabrera
2000 e 2008), quen resalta como na Europa do século XVI volta a xurdir o mito
de Babel como consecuencia da expansion colonial dos estados. Este feito pon ao
descuberto que a diversidade de linguas ¢ un universal da humanidade e, a0 mesmo
tempo, que € imposibel construir esa torre capaz de chegar ao ceo porque os idiomas
do mundo son como “ladrillos de una torre en perpetua construccion” (p. 20) que
acaban desaparecendo para seren substituidos por outros sempre de forma diferente
aos anteriores. Termina o capitulo reafirmando a distincion entre a ‘lingua natural’
(LN), que se aprende de xeito espontaneo na infancia, e a ‘lingua cultivada’ (LC),
elaboracion artificial que se adquire con esforzo na escola. A primeira non ¢ para el
unha corrupcion ou dexeneracion da segunda; polo contrario, a LC ¢ unha version
“cosmética” da LN e tamén unha tentativa, sempre imposibel, “del viejo proyecto de
la creacion de una lengua perfecta, completamente fijada y universal en una sociedad
determinada” (p. 22). Neste sentido, a ortografia utilizase para exprimir a unidade
e idiosincrasia cultural dunha comunidade, de modo que permite a distincion entre
linguas moito proximas ou, o que ¢ o0 mesmo, manifesta “sin lugar a dudas de qué
lengua concreta se trata” (p. 28), reflexion de utilidade para a lingua galega.

No capitulo segundo, intitulado “Aprenderas las lenguas con el sudor de tu rostro”,
preséntase a aprendizaxe de linguas en idade adulta como un labor dificultoso

que pretende en certo modo ser unha redencion do castigo de Babel, embora con
resultados escasos. Sempre se vai notar o acento estranxeiro indicativo de que
unha persoa non pertence desde sempre a determinado grupo e, a0 mesmo tempo,
a lingua aprendida nas aulas vai ser unha lingua artificial ou LC porque dominar
unha LN “significa vivir en esa lengua y vivir abarca muchos mas aspectos que ir a
clase” (p. 33). Ao fio das dificultades de chegar a dominar unha lingua estranxeira,
que implica “un compromiso, un sacerdocio personal de por vida” (p. 34), vai ir
introducindo o tema central da obra: na aprendizaxe adulta dunha lingua segunda
chégase antes a entendela do que a poder falala e, por tanto, o cofiecemento pasivo
de linguas —o “entendimiento pasivo plurilingiie” (p. 36)— ¢ o que pode posibilitar
0 uso activo de moitas mais linguas e, en definitiva, a manutencion da diversidade
lingiiistica. Porque o plurilingiiismo activo individual, quere dicir, a existencia de
persoas poliglotas, como o cardeal italiano Mezzofanti (1774-1849), capaces de
falaren moitas linguas son casos verdadeiramente excepcionais.

O capitulo terceiro, “La deconstruccion de Babel: monolingiiismo y oligoglosia”, supon
unha critica da ideoloxia monolingiiista, que, lonxe de procurar o acrecentamento de
mais unha lingua cofiecida por todas as persoas, na realidade conduce 4 minusvaloracion
da diversidade lingiiistica e 4 desaparicion de moitas linguas. Tamén critica a ideoloxia
oligoglésica como unha version aparentemente mitigada da ideoloxia monolingiiista,
mais que na practica resulta ser un pacto de convivencia entre diferentes ideoloxias
monolingiiistas (inglesa, espafiola, francesa, chinesa, rusa etc.), unha especie de business
class dos idiomas privilexiados. Na Unioén Europea (UE) producese, neste sentido,
unha loita entre o monolingiiismo dominante do inglés e outros monolingiiismos
dominados, chegandose “casi siempre de mala gana” a unha ‘oligoglosia’ ou
imposicion dunhas poucas linguas en ambitos onde hai unha diversidade lingiiistica
maior (p. 44). Conceptos como os de ‘lingua oficial’, ‘lingua comtn’, ‘lingua nacional’,
‘lingua de traballo’ ou ‘lingua de comunicacion’ sérvenlle & ideoloxia monolingiiista
no ambito da UE para impedir a presenza das linguas minorizadas e para presentar o
plurilingliismo como unha fonte constante de conflitos. A difusién internacional do
inglés tamén ten detras, segundo o autor, esta mesma ideoloxia, que Phillipson (1992)
cualifica directamente de ‘imperialismo lingiiistico’ e que para Moreno Cabrera ¢
“una de las vertientes culturales del imperialismo postcolonial del que deriva la injusta
situacion actual de la mal llamada globalizacion” (p. 54).

Face aos anteriores, o capitulo cuarto e Gltimo (“El milagro de Pentecostés y el
sesquilingiliismo cooperativo”, p. 55-73) convértese no mais importante da obra por
conter unha proposta concreta en contra do monolingiiismo imperialista e da oligoglosia
e en defensa da diversidade lingiiistica no mundo a partir do milagre de Pentecostés
como solucion aos problemas lingiiisticos orixinados en Babel. Tal milagre consiste
na comprensiéon mutua entre persoas que falan linguas diferentes e representa unha
reivindicacion do plurilingiiismo. Os galileos falaban a stia propia lingua e eran entendidos

por persoas que o facian en linguas diferentes, de modo que aqui acha Moreno Cabrera
o punto de partida para o seu ‘manifesto plurilingiiista’ ou proposta de ‘plurilingiiismo
pasivo ou receptivo’ como alternativa a oligoglosia e ao dominio do inglés.

Para a designacion deste tipo de plurilingliismo oposto ao “plurilingiiismo activo’—as
persoas dunha comunidade con varias linguas serian capaces de falaren todas elas—
introduce o autor o termo de ‘sesquilingiiismo’, que resgata do que empregaron 0s
tradutores do Curso de Lingiiistica Moderna de Hockett en 1971 para o termo inglés
‘semi-bilingualism’ a partir do latin sesqui, ‘metade’, por lle parecer mellor que o
correspondente ‘semibilingiiismo’ ao este transmitir a impresion de se tratar dunha
capacidade incompleta. O sesquilingiiismo ¢ definido por Moreno Cabrera como a
capacidade de entendermos unha lingua sen a falarmos ou sen a xesticularmos, quere
dicir, un monolingiiismo produtivo acompafiado por bilingiiismo ou plurilingiiismo
receptivo. Mais para que o sesquilingliismo se converta nun instrumento de
intercomunicacion mais eficaz propon desenvolvelo cara a vertente do que vai
denominar ‘sesquilingliismo cooperativo’, que se logra cando quen fala a stia lingua
ten en conta os seus cofiecementos da lingua do ouvinte “para adecuarla en una
direccion que facilite el entendimiento o al menos que no lo dificulte” (p. 63).

Asi entendido, para o autor o sesquilingiiismo cooperativo fomenta a convivencia
de linguas nun plano de maior igualdade e parécelle especialmente axeitado para
o aplicar no ambito da UE, pois pode contribuir para equilibrar moito mais o
uso dos diferentes idiomas. A partir do modelo de ‘sesquilingiiismo cooperativo
xenético’ —aquel que se da entre os utentes de linguas pertencentes 4 mesma familia
lingiiistica—, Moreno Cabrera fai un desefio de programa sesquilingiiista, con formula
matematica incluida, para as 21 linguas oficiais da UE en 2005, agrupadas en nove
familias lingiiisticas, 4s que incorpora outras linguas daquela ainda non oficiais e
as chamadas linguas minorizadas, entre elas o galego. Tamén fai algo similar para
as linguas de signos das diversas comunidades xordas europeas. Con iso o autor
pretende desbotar as “profecias agoreras de los apostoles del monolingliismo sobre
la inmanejabilidad, costo desorbitado e ineficacia” dunhas institucions europeas
con tantas linguas (p. 72) e demostrar que o traballo dos intérpretes non so6 non se
incrementaria como inclusive se tornaria mais doado e flexibel.

A proposta de sesquilingiiismo que realiza o profesor Moreno Cabrera tornase
especialmente proveitosa para a Galiza, pois con pouco esforzo pédense adquirir
altas competencias nas variedades galega, portuguesa, brasileira e inclusive
africana do mesmo sistema lingiiistico galego-portugués, alén de logo ampliar a
competencia pasiva as outras linguas romances de Europa. Se a isto acrecentarmos
o coflecemento, embora s6 fose pasivo, do inglés, a situacion lingiistica desta
comunidade podia tornarse envexabel: dominio activo do galego-portugués e do
castelan e pasivo dos outros romances e do inglés.

O modelo sesquilingiiista pode, de certo, preservar a diversidade lingiiistica de
Europa, incluidas as linguas minorizadas, e de facto xa se vén practicando nos
paises nordicos (Suecia, Dinamarca ¢ Noruega) ou mesmo en Africa, do que
este libro recolle algun testemuiio (p. 77). Presenta a vantaxe de que todas ou a
maioria das persoas dunha comunidade politica plurilingiie comprenden todas as
linguas desa comunidade ainda que as non falen. Polo contrario, o concepto de
plurilingliismo activo, en que todas as persoas desa comunidade falarian todas as
linguas existentes nela, ¢ un obxectivo pouco realista. O sesquilingliismo permitiria,
por tanto, que nunha sociedade plurilinglie se puidesen usar realmente todas as
linguas e promoveria o plurilingiiismo, pois dese xeito non haberia falantes que
tivesen de renunciar ao seu idioma por medo a non seren entendidos.

Mais tamén o sesquilingiiismo pode contribuir para preservar a pluralidade
lingtiistica dentro do Estado espafiol, pois se no sistema educativo se incluise a
adquisicion de competencias pasivas nas diferentes linguas, ninguén se veria
forzado a utilizar outra distinta da stia. E na Galiza sen dubida eliminaria obstaculos
ou escusas para a plena normalizacion da lingua galega, pois ningunha persoa
poderia aducir o seu descofiecemento. Mesmo as universidades galegas podian
aproveitar as vantaxes deste modelo se estivese estendido polo Estado e pola UE,
pois asi posibilitaria unha mellor integracion do alumnado de intercambio e unha
alta rendibilidade para este, en termos de coilecementos lingiiisticos, na sta estadia
nas nosas universidades. E tamén seria util nos outros niveis do ensino.

A aposta en exclusiva polo inglés, ou o que € o mesmo, investir todo o esforzo,
tamén economico, na aprendizaxe deste idioma, supoén por unha parte unha
rendicion perante o imperialismo lingiiistico, ligado sempre ao poder econdmico e
militar dominante en cada momento, e por outra renunciarmos ao enriquecemento
cultural que nos achegan as linguas proximas. Resulta 16xico ou razoabel, tanto
en termos culturais como econdémicos, que un espafiol, un francés, un italiano e
un portugués, por exemplo, acudan ao inglés para se comunicaren entre si? Con
canto menor esforzo o poderian facer nas suas respectivas linguas!..., contribuindo
dese modo para a manutencion da diversidade cultural e lingiiistica que caracteriza
Europa e, en definitiva, para a defensa da biodiversidade e da ecoloxia, pois tamén
as linguas forman parte dela. De facto, como o propio autor da obra nos informa, xa
se publicou un libro que estuda comparativamente esas linguas nunha direccion que
ben podemos cualificar de sesquilingiiista (véxase Schmidely / Alvar / Hernandez
2001). Nesta mesma lifia apuntaba xa hai anos Umberto Eco (1994) ao afirmar
que unha Europa de poliglotas non consiste en que as persoas falen con facilidade
moitas linguas, mais en que, no mellor dos casos, poidan falar cada unha a sta
e entenderen a do seu interlocutor. Outra alternativa ao dominio imperialista do
inglés seria a asunciéon como vehiculo para a comunicacion internacional dunha
lingua artificial, o esperanto ou outra entre as diversas propostas existentes, como

157



Xosé Ramon Freixeiro Mato ;

moito ben estuda Teresa Moure (2005), ainda que o profesor Moreno Cabrera non
analice en particular esta posibilidade —lembremos que o seu libro ¢ un manifesto
a favor do plurilingliismo—.

Con isto non se nega o valor do inglés como lingua para as relacions internacionais
neste momento. Porén, a sua indubitabel importancia non debe contraporse
4 defensa da diversidade lingiiistica nin debe servir como escusa para negar o
papel doutras linguas. Tampouco se contradi coa necesidade e obriga primeira
de usaren e potenciaren a stia lingua propia aquelas persoas e comunidades que
postien un patrimonio lingiiistico singular que so elas poden e a elas corresponde
principalmente preservar por fidelidade a si propias e ao legado histdrico que
recibiron, ¢ como contributo para a ecoloxia das linguas no mundo e para a
manutencion do patrimonio cultural da humanidade. Aos galegos e galegas
tdcanos a defensa e conservacion da nosa lingua propia, principal sinal da nosa
identidade, que debe ser normalizada mediante unha planificacion adecuada, a
socializacion dun modelo de lingua de calidade e o entusiasmo herdado dos nosos
devanceiros (Sanmartin Rei 2009).

En sintese, como se dicia ao inicio, este libro-manifesto do profesor Moreno Cabrera é
de grande interese e utilidade para nds como persoas depositarias dun herdo lingiiistico
singular que hoxe esta nunha situacion dificultosa, pois podemos tirar del proveitosas
ensinanzas. Resulta especialmente reconfortante e aleccionador, por inusual, que
unha persoa que ten o espafol como a sua lingua propia e que reside e exerce o seu
maxisterio na capital dun Estado que non da asumido o seu carcter plurilingiie (e
plurinacional) defenda con tanta sabedoria, conviccion e compromiso a diversidade de
linguas e nomeadamente as minorizadas. Con ser este libro un manifesto apaixonado
a favor do plurilingiiismo e da dignidade de todas as linguas, non deixa de ser, porén,
un traballo serio e rigoroso con informacion relevante a respecto da complexidade
lingiiistica da humanidade. Nel combinase o caracter didactico ¢ de intervencion
social mediante a proposta sesquilingiiista coa solvencia do competente investigador
do fenomeno lingiiistico que se pon en relevo sobre todo a través das extensas notas de
rodapé, con acompaiamento de interesantes textos e notas apendiculares. Unha obra,
en definitiva, alén de breve e de facil lectura no seu corpo de texto principal, suxestiva
e ilusionante para aquelas persoas que aman as linguas e respectan a sua diversidade.
Tamén para quen loita pola normalizacion da lingua galega.

Xosé Ramon Freixeiro Mato
Universidade da Corunia

